
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পৌরাণিকী
তাহাকে কি খাইতে দিবে, স্বামীর উপবাসের আশঙ্কায় তাহার হৃদয় বিদীর্ণ হইয়া গেল, সে মাথায় হাত দিয়া বসিয়া পড়িল। কালকেতু তাড়াতাডি ধাতুগুণে বাধা গোধিকাটিকে মাটিতে ফেলিয়া, বলিল, “আজি এইটাকে শিকাপোড়া করিয়া খাইব । তোমার বিমলা সইএর বাড়ী হইতে কিছু ক্ষুদ ধার করিয়া লইয়া এস। নিত্যকার খাওয়া সমান হয় না, তজ্জন্য তুমি এত দুঃখিত হইয়াছ কেন ? আজি সারাদিন ঘুরিয়া শিকার পাইলাম না। বাসি মাংস তুমি বেচিতে পার না। তিন দিন হয় যে হরিণটা মারিয়াছিলাম, তাহার গোড়ালীর কতকটা মাংস আছে ; হরিণের মাংস বাসি হইলে একবারে অখাদ্য হয় না । কৃষ্ণমুদি হরিণের মাংস বড় ভালবাসে, তুমি আজ এদিকৃকার কার্য সরবরাহ কর, আমি গোলাঘাটে মুদির দোকানে এই বাসি মাংসটুকুর বদলে কিছু লবণ আনিতে পারি কি না সেই চেষ্টায় যাই ; তুমি রাজপুকুরের পাড় হইতে পুইশাক সংগ্ৰহ করিয়া আনিও। ক্ষুদের জাউ, দুই হাঁড়ি পুইশাক ও এই গোধিকাপোড়া-ইহাতেই আজকার ব্যবস্থা হইবে। আমি বাসি মাংসা লইয়া গোলাঘাটের দিকে চলিলাম।”
BBDBD DBDBDBBD DDBuB DDDD DB BDB BBBD DBBD DBD S এদিকে সহসা ধনুগুণ ছিড়িষা গোধিকা-রূপিণী চণ্ডী অপুর্ব নারীমূৰ্ত্তি ধারণ করিলেন।
বিধুবদনে যুথিকা-কুসুমের শুভ্রতা হরণ করিয়া হাসিচ্ছটা ফুটিয়া উঠিল, নিবিড় কাদম্বিনীর ন্যায় মুক্ত অলকজাল পৃষ্ঠদেশ ছাইয়া পড়িল, অতসীকুসুমের বর্ণ বরাঙ্গে খেলিতে লাগিল, শ্ৰীচরণ-সরোজের পার্থে ঘুরিয়া ঘুরিয়া মধুত্ৰতের ঝঙ্কার করিতে লাগিল—“মুনিজনের ধ্যান ভাঙ্গে দেখি সে চরণ,” চক্ষুদ্বয় দিব্যজ্যোতিঃ লুকাইয়া বক্ৰাক্ষপুটের

		 এই পাতা শেষ সম্পাদিত হয়েছে ০৮:৪০টার সময়, ১১ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

